                                             INFORMACIJA
   O PROVEDENOJ JAVNOJ RASPRAVI O NACRTU BUDŽETA OPĆINE 

                     STARI GRAD SARAJEVO ZA 2021. GODINU      

                Općinsko Vijeće Općine Stari Grad Sarajevo je na sjednici održanoj 29.12.2020. godine razmatralo i utvrdilo Nacrt Budžeta Općine Stari Grad Sarajevo za 2021. godinu i uputilo ga u javnu raspravu. Također Općinsko vijeće je utvrdilo da će javna rasprava trajati od 01.01. do 15. 01. 2021. godine.
              Zaključkom Općinskog Vijeća broj 02-49-338/18  od 29. 12. 2020. godine utvrđeni su i subjekti javne rasprave a to su: Općinsko vijeće i njegova radna tijela, političke stranke odnosno klubovi vijećnika, nadležna radna tijela Općinskog vijeća savjeti MZ-a, građani i udruženja građana sa područja Općine Stari Grad Sarajevo.
                Ponuđeni Nacrt Budžeta objavljen je na WEB stranici Općine Stari Grad Sarajevo i dostavljen je svim mjesnim zajednicama. Svi subjekti javne rasprave su imali priliku da se  u navedenom roku upoznaju  i pismeno očituju odnosno  upute svoje prijedloge, mišljenja i sugestije na ponuđeni Nacrt budžeta.
          Cilj javne rasprave je prvenstveno upoznavanje najšire javnosti sa planiranim aktivnostima i projektima Općine odnosno  da se uključivanjem što većeg broja subjekata doprinese izradi transparentnijeg i kvalitetnijeg Budžeta koji bi u najvećoj mjeri predstavljao koncenzus između potrebnog i realno mogućeg. Prioritetni cilj je da se planirana javna sredstva, a u skladu sa utvrđenim nadležnostima Općine  transparentno, ekonomično i na optimalan način rasporede na one projekte i programe  kojima će se doprinijeti stvaranju kvalitetnijih uslova života i rada svih njenih građana.
           Činjenica je da su objekti komunalne infasrukture na području naše općine u veoma lošem stanju te da svojim kapacitetom i funkcionalnošču ne zadovoljavaju potrebe stanovništva. Općina konstantno, iz godine u godinu ulaže značajna sredstva u izgradnju rekonstrukciju i održavanje  ovih objekata, ali to nije dovoljno što je pokazala i ova javna rasprava. 
Za rješavanje svih prispjelih zahtjeva neophodna su ogromna finansijska sredstva koje općina  ne može obezbijediti u kratkom vremenskom roku. Imajući u vidu činjenicu da realni prihodi općine stagniraju ili su pak u padu zbog opće privredne situaciej izazvane pandemijom corona visrusa kao i činjenicu da većina komuanlnih usluga ima identičnu ili pak nešto veću cijenu što se odražava na rast rashoda posebno tekućeg održavanja, stručnih i svih drugih usluga kao i istovremeno značajno smanjenje  podrške viših nivoa vlasti, jasno je da će ovaj proces teći postupno i  kroz duži niz godina.

         Imajući u vidu iskazane potrebe građana, utvrđene nadležnosti općine, plan i program općinskog Načelnika  i realne mogućnosti ostvarenja planiranih prihoda  pripremljen je Prijedlog budžeta kojim su predstavljeni programi, aktivnosti i ciljne grupe na koje će se rasporediti javna sredstva koja planiramo ostvariti tokom 2021.godine. 
             Smatramo da je ponuđenim Prijedlogom  budžeta za 2021.godinu dat prihvatljiv kompromis između zakonom utvrđenih nadležnosti Općine, prioritetnih  potreba okruženja i njene objektivne  finansijske mogućnosti.
            U predviđenom roku trajanja javne rasprave pristigao je značajan broj zahtjeva i  najvećim dijelom odnosili na oblast komunalne infrastrukture kao i na oblast podrške radu NVO organizacija i njihovih projekata. Izvjestan broj zahtjeva prevazilazi i trenutne nadležnosti općine
          Ponovo naglašavamo činjenicu da su i projekti komunalne infrastrukture, dati u Nacrtu bužeta planirani upravo na osnovu zahtjeva koje su dostavili savjeti MZ-a, kao predstavnici građana, općinskim službama u toku pripreme Nacrta budžeta.

          Imajući u vidu stvarni finansijski kapacitet općine, uključen je samo mali broj novih zahtjeva što je zahtijevalo preraspodjelu sredstava iz Nacrta budžeta.
          Ostali zahtjevi će se rješavati postupno u godinama koje slijede

          Određen broj zahtjeva je već na određen način uključen u redovne aktivnosti i nadležnosti pojedinih službi i sektora i rješavat će se tokom godine u skladu sa realnim i zakonskim mogućnostima.
          Kad su u pitanju zahtjevi za povećanje određenih grantova neprofitnim organizacijama smatramo da su planirani iznosi u skladu sa našim trenutnim mogućnostima i da bi svako novo povećanje išlo na uštrb kapitanih investicija. U dijelu koji se odnosiu na grantove neprofitnim organizacijama kao rezultat javne rasprave uključena su grant sredstva za participaciju produženog boravka i grant FK Vratnik. Ostali zahtjevi po pitanju grantova u ovom trenutku nije bilo moguče uključiti u budžet jer su mnogi zahtjevi izvan nadležnosti lokalne zajednice, a i naše opredjeljenje je da neprofitne organizaciej predoče konkretne programe koji bi se tek tada finansirati iz Budžeta i to sa pozicija koje su već planirane. Također ističemo da su pojedini politički subjekti kao i fizička lica uputili zahtjeve da se neki planirani grantovi uvećaju što u ovom trenutku nije opravdano i moguće ( Grant za FK Moščanica, Grant za DVD Vratnik, grantovi boračkim  udruženjima, grant za prihvatilište za pse i slično ).
Sljedeći zahtjevi po pitanju grant sredstava nije bilo moguće uključiti u Prijedlog budžeta za 2021. godinu:

· Grant za liječenje Sučeska Ajle po prijedlogu Saveza za Stari Grad (Navedeni prijedlog nije uključen u Budžet kao posebna stavka, jer smo iz budžeta ranijh godina izdvojili značajna sredstva za liječenje Sučeska Asje.  Pored toga u Budžetu na poziciji pomoći za liječenje građana planirana su sredstva za liječenje građan i ista se raliziraju na osnovu pojedinačnih zahtjeva ).

· Grant JU Centar za kulturu nije uključen jer istog finansira osnivač Općina Centar 
· Stipendiranje nadarenih sportista po zahtjevu više lica nije uključeno u Prijedlog budžeta jer u 2020. godini nije bilo značajniijh takmičenja koja se vrednuju pri dodjeli stipendija
· Grant sredstva za refundaciju troškova poreza na promet nekretnina i PDV mladim licima pri kupovini nekretnina nije uključen u Prijedlog budžeta iz razloga štoje Općina već poduzela aktivnosti na dodjeli stanova mladim bračnim parovima kao i dodjele dodatnih sredstava za opremanje istih.
· Zahtjev za dodjelu kapitalni grantovi školama nije uključen jer je Općina u ranijim godinama uložila zančajan sredstva u opremanje škola i stvaranje povoljniijh uvjeta za rad nastavnika i učenika. Zahtjeve za dodatnim opremanjem treba uputiti prema nadležnom Ministarstvu.

· Grant Memorijalnom centru Potočari nije uključen iz razloga što smo 2020. godine uplatili iznos od 50.000,00 KM i Memorijalni centar je pravdao iznos utrošenih sredstava kroz projekat. Također od iznosa doznačenih sredstava preostao je iznos od 38.479,17 KM koje će pravdati kroz projekat 2021. godine.

Također pojedini zahtjevi rješavat će se kroz postojeće pozicije budžeta tako će se kroz: 
· poziciju sufinansiranja Start UP biznisa za aktivnu politiku zapošljavanja posebna prednost dati projektima zapošljavanaj mladih. 

· Zahtjev za izdvajanjem sredstav za sanaciju Opservatorija na Trebeviću u prvoj fazi obezbjedit ćemo kroz izradu projekta sanacije sa pozicije „izrada projektne dokumentacije za potrebe službe za investicije i komunalne poslove“
· Uređenej igrališta za djecu na Obhodži i igrališta Komatin rješavate će se kroz pozciju uređenja javnih površina 
· Obnova horizontalne signalizaciej kod škole Edhem Mulabdić, postavlajnje taktilne staze za slijepa lica i drugi zahtjevi rješavat će se po prioritetima sa pozicije horizontalne i vertikalne signalizacije uz napomenu da za postavlajnje istih odobrenje daje Ministarstvo saobraćaja

· Sanacija potpornog zida u ul. Logavina 15 rješavat će se sa pozcije potpornih zidova

· Sanacije slijepog kraka ulice Bistrik od br. 78-98 rješavat će se sa pozicije asfaltiranja ulica

Na žalost jedan broj zahtjeva koji se tiču komunalne infrastrukture nismo mogli uključiti u Prijedlog budžeta jer za iste treba izdvojiti ogromna sredstva i to:
· Vodosnabdijevanje lokaliteta Borije

U vezi sa predmetnim zahtjevom  napominjemo da izgradnja komunalne infrastrukture nije direktna i isključiva nadležnost općina kao jedinica lokalne samouprave. 
Realizacija projekta vodosnabdijevanja naselja Borije podrazumjeva izradu prethodnih studija i elaborata opravdanosti samog projekta. Prema ranijim pokazateljima vodosnabdijevanje naselja Borije putem centralnog vodovodnog sistema predstavlja izuzetno zahtjevan projekat za čiju realizaciju su potrebna zanačajna finansijska sredstva.
S tim u vezi naglašavamo da je pri izradi budžeta neophodno voditi računa o stvarnim budžetskim mogućnostima Općine. Za eventualnu realizaciju predloženog projekta potrebno je uključivanje i drugih nivoa vlasti (kantonalni), prevashodno u finansijskom smislu, kao i samog vlasnika instalacija KJKP ''Vodovod i kanalizacija'' d.o.o. Sarajevo.
· Rekonstrukcija ulice Dolovi
U skladu sa stvarnim budžetskim mogućnostima, te obzirom na ograničenost sredstava koja su namijenjena za sanaciju saobraćajnica, kao i imajući u vidu umanjen priliv prihoda, rekonstrukcija ulice Dolovi, MZ Hrid Jarčedoli nije moguća u ovoj kalendarskoj godini, jer iziskuje značajna finanasijska sredstva.
· Sanacija ulice Brajkovac
Sanacija kraka ulice Brajkovac nije planirana u Nacrtu budžeta za 2021. godinu, međutim u toku kalendarske godine, u slučaju povećanja priliva sredstava, te ujedno vodeći računa o dinamici planiranih radova, predmetni zahtjev se može razmotriti u ovoj kalendarskoj godini.
· Izgradnja i uređenje šetnice od mosta Ćumurija do mosta Drvenija
Izgradnja i uređenje šetnice od mosta Ćumurija do mosta Drvenija ove kalendarske godine nije moguća, jer iziskuje značajna finansijska sredstva  koja su ograničena zbog manjeg priliva prihoda.
· Izgradnja trotoara  na raskrsnici ulica Požegina i Mejlijina
Međutim u toku kalendarske godine, u slučaju povećanja priliva sredstava, moguće je razmotriti izgradnju trotoara  na raskrsnici ulice Požegina i Mejlijina od broja 16 do broja 18 (sa eventualnim radovima sanacije zidne konstrukcije na predmetnom lokalitetu, što podrazumijeva i uključuje prethodnu provjeru imovinsko-pravnih odnosa), a sve u skladu sa budžetskim mogućnostima i dinamikom planiranih radova u ovoj kalendarskoj godini. 
· Nova Baruthana – izgradnja trotoara/pješačke staze
Implementacija ovog projekta iziskuje značajna finansijska sredstva kao i vrijeme za njegovu relizaciju, zbog potrebe prethodnog pribavljanja projektno-tehničke dokumentacije koja je neophodna za realizaciju istog. Imajući u vidu navedeno, kao i stvarne budžetske mogućnosti općine u ovom momentu, realizacija ovog projekta u ovoj kalendarskoj godini nije moguća.
Nadalje, što se tiče izrade  horizonatalne i vertikalne signalizacije i postavljanja usporivača saobraćaja (ležećih policajaca) u ulici Baruthana, isto je moguće uzeti u razmatranje u ovoj kalendarskoj godini, a sve  u skladu sa planiranim sredstvima, brojem utvrđenih prioriteta, a imajući u vidu opravdanost samog zahtjeva.  
· Asfaltiranje ulice Nova Baruthanan  od broja 73 do broja 69, Obhodža i Hladivode
Imajući u vidu broj realizovanih projekata koji se odnose na sanaciju krakova u ulici Nova Baruthana u proteklom periodu, te ujedno poštujući princip pariteta i proporcionalne zastupljenosti svih dijelova naše Općine u realizaciji projekata, i istovremeno uvažavajući činjenicu da su sredstava namijenjena za sanaciju saobraćajnica ograničena, kao i da je umanjen priliv budžetskih sredstava, asfaltiranje krakova u navedenoj ulici nije planirano u ovoj kalendarskoj godini.
Nacrt budžeta Općine Stari Grad Sarajevo za 2021. godinu delegirano je ukupno 16 saobraćajnica. Predmetne saobraćajnice su delegirane na osnovu zahtjeva predstavnika mjesnih zajednica, samih inicijativa građana iz ranijeg perioda, te po obavljenom uviđaju na licu mjesta, utvrđenom činjeničnom stanju i opravdanosti samih zahtjeva/inicijativa. U tom pravcu ističemo da, kada su u pitanju zahtjevi za asfaltiranje krakova u ulicama Obhodža i Hladivode, u slučaju povećanja priliva sredstava u toku kalendarske godine, iste je moguće razmotriti vodeći pritom računa o dinamici planiranih radova na sanaciji saobraćajnica.

